
Vegleiðing til mynstringarskipan 

Stutt um skyldur innan mynstring 

• Skiparin skal sama dag, sum mynstra verður, og áðrenn skipið byrjar ferð sína, skráseta 

skipsmanningarlistan umvegis talgildu mynstringarskipanina. 

• Manningarlistin skal eisini vera umborð á skipinum í frumriti. 

• Upplýsingar um skipið, skipara og manning skal altíð verða rætt ført á skipsmanningarlistan 

og hevur skiparin ábyrgdina av, at lógarinnar reglur verða hildnar. Reiðarin hevur skyldu til 

at boða Sjóvinnustýrinum frá, tá ið skipari tekur við ella fer úr starvi sínum á skipinum. 

Broytingar í manningarlistanum kunnu gerast eftir at skipið er byrja ferð sína, men skulu tær 

fráboðast skjótast til ber. Hetta kann gerast á talgildu mynstringarskipanini, sí stig 11 í hesi 

vegleiðing. 

 

At brúka talgildu mynstringarskipanina 

Tá ið reiðarí velur at nýta talgildu mynstringarskipanina, er møguleiki fyri at reiðaríið hevur ein 

brúkara, ið varðar av øllum mynstringarseðlum, men eisini er møguleiki at gera undirbrúkarar til 

onnur starvsfólk, sum t.d. skiparar á ymsu skipunum. Vanligt er eisini, at í staðin fyri at gera brúkarar 

til ávís starvsfólk, verður brúkari gjørdur til hvørt skip, og verður navn á skipi og teldupostur skipsins 

nýttur til hetta. Sama mannagongd verður annarts nýtt til at stovna starvsfólkabrúkara og brúkara til 

skip. 

Um reiðaríið ikki ynskir at gera undirbrúkarar til onnur starvsfólk, far beint víðari til vegleiðingina 

til at áseta manning á síðu 6. 

 

At stovna starvsfólk ella brúkara til skip 
Stig 1: Eftir at hava rita inn við brúkaranavni og loyniorði, sær ein hesa forsíðu. 

Til ber at stovna starvsfólk undir Starvsfólk. 

Stig 2: Her sær ein yvirlit yvir starvsfólk/skipabrúkarar, sum reiðaríið hevur skrásett á 

Mynstringarskipanini. 

Reiðaríið stovnar nýggj starvsfólk/skipabrúkarar við at trýsta á Stovna Brúkara. 

 

Stig 3: Útfyll teigar við fornavni, eftirnavni og telduposti hjá starvsfólki/skipabrúkara, ið skal 

skrásetast. 

Trýst á Legg skip afturat fyri at velja, hvørji skip starvsfólkið/brúkarin kann skráseta 

mynstringarseðlar fyri. 

Stig 4: Tá ið skip skal leggjast afturat starvsfólki/brúkara, letist ein kassi upp við yvirliti yvir skip 

hjá reiðarínum. Hevur reiðaríið nógv skip skrásett, verður yvirliti deilt á fleiri síður, og ber til at 

blaða gjøgnum hesar á niðara vinstra horni á kassanum. 

Yvirlit yvir skip hjá reiðarínum verður stýrt av Sjóvinnustýrinum, og eru feilir í hesum, kann 

reiðaríið venda sær til Sjóvinnustýrið við rættingum. 

Um bert eitt skip skal veljast til starvsfólkið, kann ein trýsta tvær ferðir vinstraklikk á skipinum. 

Um fleiri skip skulu leggjast afturat starvsfólkinum, er møguligt at trýsta einaferð vinstraklikk á 

skipi, og síðani á vel skip + í niðara høgra horni. Hetta ger ein framhaldandi til síðsta skipið skal 

leggjast afturat, har ein antin kann trýsta á tvær ferðir vinstra klikk á síðsta skipinum ella einaferð 

vinstraklikk og vel skip kvøttin, í staðin fyri vel skip +. 

Stig 5: Tá ið skip eru løgd afturat starvsfólkinum/brúkaranum, er møguligt eftirfylgjandi at strika 

ella leggja fleiri skip afturat listanum. 

 

Stig 6: Tá ið allir teigar eru útfyltir, og skip eru løgd afturat starvsfólkinum/brúkaranum, trýstir ein 

at enda á stovna. 

 

Stig 7: Tá ið trýst verður á stovna, verður starvsfólkið lagt afturat listanum yvir starvsfólk. 

Í yvirlitinum sæst, hvussu nógv skip, starvsfólkið hevur atgongd til, og um starvsfólkið er virkið 

inni á skipanini, og altso hevur rættindi til at gera mynstringarseðlar. 

Starvsfólkið kann gera mynstringarseðlar við at rita inn á mynstringarskipanina við 

teldupostbústaðinum, ið er skrásettur til starvsfólki, og er loyniorðið sjálvvirkandi 1234. 

Hetta loyniorð skal starvsfólki eftirfylgjandi broyta. 

Við at trýsta á lítla pennin á høgru síðu, er møguligt at gera broytingar viðvíkjandi starvsfólkinum. 

Stig 8: Reiðaríið hevur møguleika fyri at gera broytingar í navni og strika ella leggja skip afturat. 

Møguligt er at gera starvsfólk óvirkið, soleiðis at tað ikki hevur atgongd til at gera ella síggja 

mynstringarseðlar. Á sama hátt ber til at gera starvsfólkið virkið aftur seinni. 

Hevur ein gloymt loyniorðið til brúkaran hjá starvsfólkinum, ber til at endurseta loyniorðið til 1234 

við at trýsta á Endurset loyniorð. Starvsfólkið skal síðani broyta loyniorðið til annað loyniorð, 

næstu ferð tað ritar inn. 

Um reiðaríið vil gera broytingar í teldupostbústaðnum, er neyðugt at seta seg í samband við 

Sjóvinnustýrið. 

 

Stig 9: Tá ið starvsfólk hevur rita inn fyrstu ferð, verður loyniorðið broytt, við at trýsta á Uppsetan. 

Nýggja loyniorðið verður skriva inn í teigarnar tvær ferðir, og síðani trýstir ein á Goym broytingar. 

Loyniorðið á høvuðsbrúkaranum verður eisini broytt undir uppsetan. 

At stovna manning 
Stig 1: Fyrsta stigið til at gera mynstringarlista er at stovna sjófólk, ið skal setast á mynstringarlistan. 

Hetta kann bæði umsitingarbrúkari og starvsfólkabrúkari gera við at trýsta á Manning í vinstra bredda, 

og síðani á Stovna manning. 

Her sæst eisini yvirlit yvir manning, ið er skrásett hjá reiðarínum. Til ber at leita eftir skrásettum 

sjófólkum við leititeiginum. 

 

Stig 2: Útfyll teigarnar við upplýsingum um sjófólkið. Teigarnir við * skulu í minsta lagið vera 

útfyltir. 

Trýst á goym broytingar fyri at stovna sjófólkið. 

Stig 3: Tá ið sjófólkið er stovnað, síggjast upplýsingar í yvirlitinum sum niðanfyri. 

Um broytingar skulu gerast viðvíkjanid sjófólkinum, er møguligt at gera hetta við at trýsta á lítla 

pennin á vinstru síðu. 

At stovna mynstringarseðil 
Stig 1: Fyri at stovna talgilda mynstringarseðil trýstir ein fyrst á Mynstringarseðlar í vinstra bredda, 

og síðani á Stovna talgilda mynstring. 

 

Stig 2: Til at stovna mynstringarseðil trýstir ein fyrst á teigin út fyri skip fyri at velja skip, ið 

mynstringarseðil skal gerast til. 

Stig 3: Skip verður valt við at vinstraklikkja tvær ferðir á skipið, ella eitt vinstraklikk á skipið og 

síðani trýsta á Vel skip. 

Møguligt er at leita eftir skipinum við navni ella kallimerki í leititeiginum ovast í kassanum. 

 

 

Stig 4: Tá ið skip er valt, skulu í minsta lagið túranummar, mynstringardagur og túrur byrjar útfyllast. 

Túrur kann ikki hava sama nummar, sum fyrr er vorðið skrásett fyri skipið í árinum. 

Mynstringardagur og túrur byrjar er aloftast sama dagfesting. 

Viðvíkjandi siglingarøki er hent at velja, um talan er um strandasigling, heimasigling ella altjóða 

sigling, soleiðis at greitt er, hvat manningarskjal ger seg galdandi. Skipanin velur sjálvvirkandi 

strandasigling at byrja við. 

Møguligt er at velja, um mynstringarseðil skal kunna síggjast av øðrum starvsfólkum við at seta 

flugubein. Um flugubein ikki verður sett, er mynstringarseðil bert tøkur hjá høvuðsbrúkara hjá 

reiðaríið og tí starvsfólki, ið hevur skrásett mynstringarseðilin. 

Stig 5: Longri niðri á somu síðu, fer ein til teigin Manning og trýstir á Legg manning afturat fyri at 

velja, hvør skal mynstra við henda túr. 

 

Stig 6: í kassanum síggjast tey sjófólk, sum reiðaríið ella starvsfólk hjá reiðarínum hava skrásett. 

Møguligt er at leita eftir sjófólki við navni ella starvsheiti í ovasta teiginum. 

Vel sjófólk við at vinstra klikkja á sjófólkið, og vel síðani Vel manning +, og vel síðani næsta sjófólk, 

ið skal setast á mynstringarseðilin. Tá ið síðsta sjófólkið er valt, trýst síðani á Lat aftur. 

 

Stig 7: Tá ið sjófólkini eru vald, sæst yvirlit yvir hesi sum niðanfyri. Møguligt er at leggja sjófólk 

afturat aftaná við at trýsta á Legg manning afturat. 

Týdningarmikið er, at upplýsingarnir um manningina er røtt, og starvsviðurskiftini eru greið. Til 

frama fyri røttum mynstringareftirliti, er týdningarmikið, at sjófólk verður skrásett at mynstra í tí 

starvið, ið tað fyrst og fremst røkir, og at hann er skrásettur í starvi, sum hann hevur rættindi at mynstra 

í. T.d. er týdningarmikið, at um starvið sum 3. ella 4. meistari ikki krevja sjóvinnubræv, skal sjófólkið 

mynstrast í starvinum ”maskintænasta”. 

Um sjófólk siglur í starvi við undantaksloyvi, skrivað ”und” í teigin, har sjóvinnubræva nummar skal 

standa. 

Møguligt er at skriva viðmerkingar til starvið, sum t.d. niðanfyri har skrivað er, at dekkarin eisini er 

kokkur umborð. 

Viðmerkjast skal, at fyri maskinmenn verður heiti Maskinyvirmaður nýtt til allar maskinmeistarar, ið 

koma eftir maskinstjóran og 1. meistara, og ynskir ein vísa til, um talan er um t.d. 3. meistara, ber til 

at nýta viðmerkingarteigin til hetta. Sama ger seg galdandi viðvíkjandi stýrimanni, har til ber at velja 

skipari, einasti ella hægsti stýrimaður og stýrimaður. Har kann ein viðmerkja starvsheiti sum t.d. 2. 

ella 3. stýrimaður í viðmerkingarteigin, um tørvur er á tí. 

Um sjófólk av einhvørjari orsøk skal mynstra aðra dagfesting enn restin av manningini, ber til at 

broyta hetta við at trýsta á dagfestingina fyri Túrur byrjar á sjófólkinum og velja aðra dagfesting. 

 

Fer ein til teigarnar longri til vinstru í yvirlitinum, kann ein síggja, nær trygdarskeið og heilsuprógv 

eru galdandi til, sambært teimum skrásetingum, ið eru gjørdar fyri sjófólkið. 

 

Til ber eisini at strika sjófólk við at trýsta á krossin longst til høgru. 

Tá ið ein er nøgdur við mynstringarlistan, trýstir ein á Prenta manningarlista. 

Best er at prenta mynstringarlistan í liggjandi format. 

 

Stig 8: Sjófólk, ið standa á mynstringarseðlinum, skriva undir, at teir eru mynstraðir sum ávíst á 

mynstringarseðlinum, og skiparin skrivar undir mynstringarseðilin. 

Mynstringarseðilin verður skannaður inn, og lagdur afturat sum skjal. 

Stig 9: Tá ið mynstringarseðil er viðlagdur, trýst á goym broytingar ovast á síðuni. 

Ein kann eisini goyma mynstringarseðil, áðrenn allir teigar eru útfyltir og mynstringarseðil viðlagdur, 

um ein er noyddur at steðga á miðskeiðis í arbeiðnum at stovna mynstringarseðil. Neyðugt er tó, at 

ein hevur útfylt teigirnar Skip, Túranummar, Mynstringardagur og Túrur byrjar, áðrenn ein goymir 

fyrstu ferð. 

Stig 10: Túrurin er nú skrásettur undir yvirlitinum yvir mynstringarseðlar. 

Stig 11: Um broytingar skulu gerast í mynstringarseðli seinni, t.d. um ein skal leggja mynstringarseðil 

afturat, sjófólk skal skiftast út ella annað, kann ein trýsta á pennin á høgru síðu á túrinum. 

Leitast kann eftir túrinum við at skriva skipanavn, kallimerki ella havnakenningarnummar í leititeig. 

 

Stig 12: Um manning skal skiftast út, verður sjófólk, ið skal avmynstrast, strikað, og nýtt sjófólk lagt 

afturat, eins og víst í stigi 7 á síðu 11. 

Dagfesting, har nýggja sjófólkið verður mynstrað umborð, verður broytt til røttu dagfesting. 

Prenta síðani nýggjan manningarlista, sum nýggja sjófólkið og skipari skriva undir. 

Legg nýggjan manningarlista afturat sum skjal, uttan at strika gamla manningarlista. 

Minst til at trýsta á goym broytingar, og skriva orsøk til broyting, eins og niðanfyri. 

 

Broytingar í mynstringarseðli verða sjálvvirkandi skrásettar niðast á talgilda mysntringarseðlinum 

soleiðis: 

 


